
[᭙ 9B]

᭙

ᬢ᭄ᬧᬶᬂᬢ᭄ᬮᬸ᭞ᬲᬦᬾᬫᬢᬢᬄᬫ᭄ᬮᬭᬂ᭞ᬢᬦ᭄ᬤᬤᭀᬲ᭄ᬓᬧᬯᭀᬦ᭄ᬗ᭄ᬭᬜ᭄ᬚᬶᬂ᭞ᬲᬨᬤᬫ᭄ᬫᭂᬮ᭄᭞ᬢᬸᬢᬸᬕᬂᬢᬶᬕᬂᬭᬳᬶᬡ᭄ᬦᬵ᭟ᬬᬦᬶᬂᬢᬦ᭄ᬯᬾᬦ᭄ᬢᭂᬦ᭄ᬫᬢᬢᬄ᭞ᬳᬢ᭄ᬫᬦᬾᬫᬗᬸᬢ᭄ᬕᬸᬢᬶᬳᬶᬂ᭞ᬭᬶᬂᬳᬬᬵᬢᬡ᭄ᬦᬵ᭞ᬓᭀᬘᬧᬵᬭᬶᬂᬮᬶᬂᬦᬶᬂ

ᬳᬚ᭄ᬚᬶ᭞ᬳᬢ᭄ᬫᬵᬧᬺᬰᬗ᭄ᬰᬵᬗ᭄ᬘᬧᬶᬦ᭄᭞ᬬᬦ᭄ᬮᬶᬯᬃᬲᬓᬶᬂᬧᬸᬦᬶᬓᬸ᭞ᬉᬨᬓᬭᬦᬾᬫᬢᬢᬄ᭞ᬓᬯ᭄ᬦᬂᬯ᭄ᬦᬗᬾᬫᬮᬶᬄ᭞ᬬᬦ᭄ᬩ᭄ᬭᬳ᭄ᬫᬵᬡ᭄ᬦᬵ᭞ᬫᬤᬶᬓ᭄ᬱᬵᬧᬘᬂᬢᬸᬚᬸᬜᬵ᭟ᬫᬗ᭄ᬲᬸᬤ᭄ᬳᬶᬧᬸᬦ᭄ᬫᬗᬶᬘᬮᬂ᭞ᬍᬢᬸᬄᬰᬾᬦ᭄ᬥ᭄ᬭᬶᬬᬵᬲᬫ᭄ᬫᬶ᭞ᬫ

ᬗᬺᬢ᭄ᬲᬤ᭄ᬯᬃᬖ᭄ᬕᬵᬰᬭᬶᬭᬵ᭞ᬓᬂᬰᬭᬶᬭᬵᬫᬗ᭄ᬤᬾᬩᬺᬰᬶᬄ᭞ᬮ᭄ᬯᬶᬃᬳᬶᬘᬢᬸᬃᬲᬦᬓᬾᬲᬫ᭄ᬫᬶ᭞ᬫᬮᬶᬄᬕᬶᬦ᭄ᬢᬶᬳᬭᬦᬶᬧᬸᬦ᭄᭞ᬲ᭄ᬭᬸᬯᬶᬲ᭄ᬫᬺᬢ᭄ᬣᬶᬗᬸᬘᬧᬂ᭞ᬰ᭄ᬯᬭᬵᬧᬭᬶᬤᬡ᭄ᬦᬵᬫᬮᬶᬄ᭞ᬫᬶᬢᬸᬭᬸᬢ᭄ᬢᬂ᭞ᬲᬲᬦᬦᬶᬂᬓᬨᬡ᭄ᬥᬶᬢᬦ᭄᭟ᬰᭀᬃᬦᬶᬂ᭠

ᬩ᭄ᬭᬳ᭄ᬫᬵᬦᬵᬫᬯᬶᬦ᭄ᬢᭂᬦ᭄᭞ᬲᬂᬫᬯᬶᬦ᭄ᬢᭂᬦ᭄ᬫᬗ᭄ᬤᬾᬩᬺᬰᬶᬄ᭞ᬫᬗᬗ᭄ᬕᬾᬧᬸᬢᬶᬄᬧ᭄ᬭᬤ᭄ᬕᬦ᭄᭞ᬳᬶᬦᬸᬨᬓᬭᬵᬫᬢᬸᬮᬶᬲ᭄᭞ᬲᬦ᭄ᬢᬸᬓ᭄ᬢ᭄ᬩᬸᬫᬶᬦᭂᬓᬤ᭄ᬥᬶ᭞ᬫᬥᬸᬫᬗ᭄ᬕᬾᬢᭀᬬᬦ᭄ᬳᬶᬧᬸᬦ᭄᭞ᬓᬲᬸᬭᬵᬢ᭄ᬤᬾᬋᬱᬂᬧᬡ᭄ᬥ᭄ᬬᬵ᭞ᬦᬸᬦᬲ᭄ᬓᬮᬸ

ᬧᬸᬢᬦ᭄ᬲᬫᬶ᭞ᬢ᭄ᬕᭂᬲ᭄ᬳᬶᬧᬸᬦ᭄᭞ᬢᬦ᭄ᬓᬢᬫᬦ᭄ᬤᬸᬨᬤ᭄ᬭᬯ᭄ᬯᬵ᭟ᬫᬗᬸᬜ᭄ᬘᬭᬂᬮᬶᬂᬦᬶᬂᬲᬰ᭄ᬢ᭄ᬭᬵ᭞ᬧᬺᬕᭀᬮᬦ᭄ᬫᬶᬯᬄᬲ᭄ᬫᬥ᭄ᬥᬶ᭞ᬬᬤᬶᬦ᭄ᬗᬸᬗ᭄ᬕᬸᬳᬂᬲᬸᬭᬢ᭄᭞ᬫᬗ᭄ᬤᬾᬭᬳᬬᬸᬓᬧᬗ᭄ᬕᬶᬄ᭞ᬕᬸᬭᬸᬓ᭄ᬢᬄᬦᬶᬱ᭄ᬝᬵᬯ᭄ᬬᬓ᭄ᬢᬶ᭞ᬲᬱ᭄ᬝ᭄ᬭᬓ᭄ᬢᬄᬫ᭄ᬥ᭄ᬬᬳᬶᬓᬸ᭞ᬲᬦᬾᬧᬸᬧᬸ

ᬢ᭄ᬭᬶᬂᬲ᭄ᬯᬢᬄ᭞ᬧᬸᬦᬶᬓᬵᬧᬘᬂᬧ᭄ᬮᬚᬳᬶᬦ᭄᭞ᬓ᭄ᬦᬶᬲᬫ᭄ᬧᬸᬦ᭄᭞ᬫᬯᬶᬦ᭄ᬢᭂᬦ᭄ᬫᬗᬯᬕ᭄ᬳᬯᬕ᭄᭟ᬲᬧᬸᬦᬶᬓᬵᬓᬢᬢ᭄ᬯᬜᬵ᭞ᬳᬦᬓᬾᬫᬯᬶᬦ᭄ᬢᭂᬦ᭄ᬲᬫᬶ᭞ᬬᬤᬶᬦ᭄ᬫᬫᬗ᭄ᬓ᭄ᬯᬶᬦ᭄ᬤᬾᬯᬵ᭞ᬭᬶᬂᬧᬸᬰᭂᬄᬧᬫᬓ᭄ᬱᬦ᭄ᬫᬮᬶᬄ᭞ᬯᬸᬲᬶᬦᬸᬭᬢ᭄ᬫᬮᬸᬓᬢ᭄ᬫᬮᬶᬄ᭞ᬳᬢᬶᬃᬢ᭄ᬣᬵᬫᬗ᭄ᬤᬾ

ᬦᬾᬧᬸᬧᬸᬢ᭄᭞ᬯᬸᬲ᭄ᬫᬢᬶᬃᬢ᭄ᬣᬵᬫᬮᬩᬬᬦ᭄᭞ᬲ᭄ᬤᬄᬢᬸᬫ᭄ᬭᭀᬲ᭄ᬩ᭄ᬯᬄᬘᬗᬸᬭᬶᬧ᭄᭞ᬢᬸᬃᬫᬲᬸᬭᬢ᭄᭞ᬳᬦ᭄ᬢᬸᬓ᭄ᬰ᭄ᬯᬭᬵᬯ᭄ᬬᬜ᭄ᬚᬡ᭄ᬦᬵ᭟ᬳᬶᬓᬂᬰ᭄ᬯᬭᬵᬗᬭᬦ᭄ᬲᬩ᭄ᬤᬵ᭞ᬯ᭄ᬬᬜ᭄ᬚᬡ᭄ᬦᬵᬧᬸᬧᬸᬮᬶᬂᬳᬚ᭄ᬚᬶ᭞ᬰ᭄ᬭᬸᬢᬶᬲ᭄ᬫᬺᬢ᭄ᬣᬶᬫᬗᬸᬘᬧᬂ᭞ᬧᬶᬢ᭄ᬕᭂᬲ᭄ᬫᬢᬶᬃᬢ᭄ᬣᬵᬫ

ᬮᬶᬄ᭞ᬫᬓ᭄ᬢᬶᬲ᭄ᬧᬶᬂᬢ᭄ᬭᬶᬡ᭄ᬦᬶ᭞ᬫᬗ᭄ᬲᬸᬤ᭄ᬗᬢᬸᬭᬂᬧᬫ᭄ᬮᬬᬸ᭞ᬫᬭᬶᬲᬸᬥ᭄ᬥᬵᬳ᭄ᬬᬂᬓᬯᬶᬢᬦ᭄᭞ᬫᬜᬶᬬᬸᬧ᭄ᬧᬶᬂᬢᬶᬕ᭄ᬕᬵᬯ᭄ᬬᬓ᭄ᬢᬶ᭞ᬢ᭄ᬕᭂᬲ᭄ᬳᬶᬧᬸᬦ᭄᭞ᬧᬗᬼᬩᬸᬭᬦ᭄ᬳᬶᬢ᭄ᬭᬶᬫᬮᬵ᭟ᬫᬮᬶᬄᬫᬭᬯᬸᬧ᭄ᬧᬶᬂᬢᬶᬕ᭄ᬕᬵ᭞ᬢ᭄ᬕᭂᬲ᭄ᬳᬶᬧᬸᬦ᭄ᬫᬫᬺᬰᬶᬳᬶᬦ᭄᭞ᬳᬶᬘᬢᬸᬃ

